
Bərpaolunan enerji – təbiətdən 
cəmiyyətə bol və saf güc axını

Hazırkı dövr həm qlobal, həm də milli-regional səviyyədə cəmiyyətin, 
iqtisadiyyatın, sosial-mədəni sferaların “yaşıl” transformasiyaları ilə xarakterizə 
olunur. Ona görə də müvafiq dövlət idarəetmə orqanlarının mühüm vəzifələrindən 
biri də “yaşıl” transformasiyalara və ya iqtisadiyyatın yaşıllaşdırılmasına keçidin 
mərhələlərini, səbəblərini və  vəzifələrini daha dəqiq müəyyənləşdirərək cəmiyyət 
üzvlərini məlumatlandırmaqdır.

Artıq davamlı və insan potensialına 
əsaslanan cəmiyyətin və iqtisadiyyatın 
inkişaf istiqamətində yeni tendensiya-
lar və yeni çağırışlar əmələ gəlmişdir. 
Bunlar rəqəmsal və “yaşıl” transforma-
siyalar fonunda insanların yeni “yaşıl” 
innovativ davranışı kimi də səciyyələn-
dirilə bilər. Belə bir şəraitdə formalaşan 
“yaşıl” cəmiyyət, iqtisadiyyat və istehsal 
dedikdə, ilk növbədə, təbiətin qanunlarını 
nəzərə alan, ətraf mühitə heç bir mənfi 
təsir göstərməyən və təbii ehtiyatlardan 
səmərəli və yüksək qənaətlə istifadə 
edən insanın sənaye və kənd təsərrüfa-
tındakı fəaliyyəti nəzərdə tutulur. Bu mər-
hələdə “yaşıl” bilik və bacarıqlar xüsusi 
əhəmiyyət daşıyır. Gələcək əmək bazarı 
üçün hazırlanan mütəxəssislər də həm 
peşəkar, həm də vətəndaş kimi bu çağı-
rışlara cavab verməlidirlər. 

Yer kürəsinin uzunmüddətli inkişafı-
nın təmin edilməsi insanın iqtisadi fəaliy-
yətində və həyat tərzində yeni “yaşıl” pri-
oritetlərin formalaşmasını tələb edir. Ona 
görə də dünya iqtisadiyyatına inteqrasiya 
edən Azərbaycan iqtisadiyyatı və cəmiy-
yəti paralel olaraq həm postsənaye iqti-
sadiyyatının “yaşıllaşdırılması” texnologi-
yalarından ən səmərəli formada istifadə 
etməklə qeyri-neft sektorunun inkişafına 
nail olmalı, həm də ən müasir texnologi-
yaları izləmək və tətbiq etməklə informa-
siya cəmiyyəti iqtisadiyyatının özünün də 
yaşıllaşdırılmasına nail olmalıdır. hmumi 
halda “yaşıl” iqtisadiyyatın bəzi mənfi 
tərəfləri olsa da, onun üstünlükləri çatış-
mayan tərəflərindən daha çoxdur. Buna 
görə də “yaşıl” iqtisadiyyata davamlı inki-
şafa aparan alternativsiz yol kimi baxmaq 
lazımdır.

Məlum olduğu kimi, Azərbaycanın 

2030-cu ilə qədər sosial-iqtisadi inkişafa 
dair beş milli prioritetindən biri “Təmiz ət-
raf mühit və yaşıl artım ölkəsi” kimi müəy-
yən edilmişdir. Həm müasir dövr, həm də  
yaxın və uzaq gələcək üçün çox böyük 
əhəmiyyətə malik olan bu prioritetə uy-
ğun olaraq ətraf mühitin sağlamlaşdırıl-
ması, yaşıllıqların bərpası və artırılması, 
eləcə də su ehtiyatlarından, dayanıqlı və 
alternativ enerMi mənbələrindən, təbii və 
material resurslarından səmərəli istifadə-
nin təmin edilməsi və s. ölkə qarşısında 
həllini gözləyən təxirəsalınmaz tədbirlər-
dəndir. 

Yeri gəlmişkən, hazırda ölkəmizdə 
mükəmməl ekoloMi siyasətin yürüdülmə-
si üçün əlverişli zəmin var. hmumdünya 
Rio�20 və Yohannesburq sammitlərinin 
qərarlarına uyğun olaraq Azərbaycan 
ekoloMi siyasətin və qanunvericiliyin tək-
milləşdirilməsini həyata keçirir. EkoloMi 
tədbirlər sırasına dövlət proqramları-
nın və qanunların qəbul edilməsi, yeni 
idarəçilik prinsiplərinin tətbiqi, milli park 
şəbəkələrinin  genişləndirilməsi, insanla-
rın su ilə təminatının daha da yaxşılaş-
dırılması, tullantıların idarə olunması və 
ətraf mühitin qorunması kimi vacib işlər 
daxildir. 

Rəsmi dövlət sənədlərinin təhlilindən 
göründüyü kimi, ətraf mühitin “yaşıllaşdı-
rılmasında”, ekoloMi balansın bərpasında, 
“yaşıl” texnologiyaların işlənilməsində və 
tətbiqində əsas rollardan biri İKT sektoru-
nun inkişaf etdirilməsidir. Odur ki, ölkənin 
milli iqtisadiyyat perspektivi üzrə StrateMi 
Yol Xəritəsində İKT sektorunun 2025-ci 
ilədək və sonrakı dövr üçün uzunmüd-
dətli inkişafı nəzərdə tutulmuşdur. İKT 
sferasına uzunmüddətli baxışın mahiy-
yəti bu sektorda innovasiyayönümlü is-

lahatları davam etdirmək, müasir xidmət-
lərin çeşidini və həcmini artırmaq, sürətli 
genişzolaqlı şəbəkənin əhatə dairəsini 
genişləndirmək, telekommunikasiya 
sektorunda mühüm beynəlxalq tələblərə 
cavab verən standartların tətbiqini təmin 
etmək yolu ilə ölkənin “yaşıl” inkişafına, 
cəmiyyətin ekoloMi-texniki savadlılıq sə-
viyyəsinin yüksəldilməsinə və ümumən 
“yaşıl” rəqəmsal iqtisadiyyatın formalaş-
masına nail olmaqdır.

İnformasiya cəmiyyətinin yaranması 
və onun “yaşıllaşdırılması” əlavə inno-
vasiyalı hədəflər müəyyən edəcək. Star-
tapların və innovasiyalı müəssisələrin 
“yaşıl” inkişafını stimullaşdırmaq məqsə-
dilə klasterlər və yüksək texnologiyalar 
parkları yaradılacaq. Bu işdə dövlətin və 
digər maraqlı tərəflərin müvafiq investisi-
ya qoyuluşları əsas dəstəkverici qüvvə 
rolunu oynayacaq. Belə parklara və inno-
vasiya mərkəzlərinə innovasiyaya təkan 
verən startapları daha çox cəlb etmək 
üçün onların geniş əhatə dairəsində tət-
biqi reallaşdırılacaq. Bu yanaşma həmin 
parklarda olan müəssisələrin Azərbay-
canın “yaşıl” və rəqəmsal iqtisadiyyata 
keçidi üçün əsas hərəkətverici qüvvə 
olmasına şərait yaradacaq. Beləliklə, 

ekoloMi-texnoloMi savadlılıq, yüksək “yaşıl” 
texnologiya vasitələrinin tətbiqində artım 
və keyfiyyətli genişzolaqlı şəbəkəyə çıxış 
nəticəsində ümumi “yaşıl” ətraf mühitin, 
“yaşıl” dünyanın, əlverişli “yaşıl” biznes 
mühitinin inkişafına nail olunacaq.

Bu cür “yaşıl” yönümlü yanaşma 
sektor üzrə uzunmüddətli perspektivdə, 
həm də  İKT sahəsində regionda lider 
ölkəyə çevrilmək, güclü potensialı olan 
İKT sənayesi, cəmiyyətin ekoloMi tələba-
tını da təmin edən telekommunikasiya 
infrastrukturu yaratmaq, təhsil sistemin-
də “yaşıl” rəqəmsal texnologiya yönüm-
lü strukturlaşmanın, o cümlədən “yaşıl” 
rəqəmsal iqtisadiyyatın daha da inkişa-
fına şərait yaratmaq, ölkənin sosial-eko-
loMi-iqtisadi inkişafına təkan vermək və 
əhaliyə göstərilən elektron xidmətlərin 
daha geniş tətbiqinə nail olmaq əsas və-
zifələrdəndir.

glkənin perspektiv iqtisadi inkişafı ilə 
bərabər ətraf mühitin sağlamlaşdırılması, 
yaşıllıqların sürətli bərpası və artırılma-
sı, su ehtiyatlarından və dayanıqlı enerMi 
mənbələrindən səmərəli istifadə təmin 
edilməlidir. Məişət və bərk tullantıların, 
həmçinin elektron tullantıların təkrar isti-
fadə və emalına ciddi diqqət yetirilməlidir. 

Bu prioritetlər daxilində strateMi dövrdə 
həm yüksək keyfiyyətli ekoloMi mühitin 
formalaşmasına, həm də “yaşıl enerMi” 
məkanının yaradılmasına və onların ef-
fektiv reallaşdırılmasına nail olunmalıdır.

glkədə,  həmçinin keyfiyyətli və təmiz 
ekoloMi mühit qorunmalı və resurslardan 
səmərəli istifadə təmin edilməlidir. Uzun 
illər ərzində yaranan ekoloMi problemlərin 
kompleks həlli və bu sahədə davamlı in-
kişaf diqqət mərkəzində olmalıdır. Gələ-
cəkdə iqtisadi və demoqrafik artımdan 
ətraf mühitə dəyə bilən risklər azaldılma-
lıdır. Bu məqsədlə ölkədə ümumi yaşıl-
lıqların payı artırılmalıdır. Eyni zamanda, 
iqtisadi artımla ekoloMi mühit tarazlı inki-
şafda olmalıdır. glkədə yararsız torpaq 
sahələri dövriyyəyə cəlb edilməklə möv-
cud resurslar bərpa edilməlidir. Əhalinin 
keyfiyyətli suya tələbatı, ilk növbədə, su 
resurslarından səmərəli istifadə etməklə 
ödənilməlidir.

İndiki və gələcək nəsillərin tələbatını 
dolğun ödəmək məqsədilə ekoloMi baxım-
dan əlverişli olan “yaşıl” texnologiyaların 
tətbiqi genişləndirilməlidir. Elmi-texniki 
potensiala əsaslanmaqla iqtisadiyyatın 
bütün sahələrində alternativ və bərpao-
lunan enerMi mənbələrinin ilkin istehlakda 
payı artırılılmalı və iqlim dəyişikliklərinə 
təsir azaldılmalıdır. Bununla yanaşı, eko-
loMi təmiz nəqliyyat vasitələrindən istifadə 
edilməsi ətraf mühitə və atmosfer havası-
nın keyfiyyətinə müsbət təsir göstərəcək.

Göründüyü kimi, yeni iqtisadi şəraitdə 
rəqəmsal və “yaşıl” iqtisadiyyatın üstün-
lükləri və faydaları çoxdur. Buna görə də 
rəqəmsal “yaşıl” iqtisadiyyata informasi-
ya və bilik iqtisadiyyatının yeni mərhələsi 
kimi davamlı inkişafa aparan alternativsiz 
yol kimi baxmaq və ümumən həm cəmiy-
yətin, həm də iqtisadiyyatın rəqəmsal və 
“yaşıl” transformasiyasına nail olmaq la-
zımdır.

İnstitutunun  úöbə müdiri, iqtisad 
elmləri doktoru

“Yaşıl” iqtisadiyyat ekoloji 
fəlakətdən xilas meydanıdır

BMT-nin İqlim Dəyişmələri üzrə 
Çərçivə Konvensiyasının Tərəflər 
Konfransının 29-cu sessiyasının – 
COP29-un keçirilməsi Azərbaycanın 
beynəlxalq aləmdəki  nüfuzunu daha da 
möhkəmləndirəcək və iqlim dəyişikliyi 
ilə mübarizədə  qlobal səylərə töhfəsini 
artıracaq. Eyni zamanda, ölkələri  
bir araya gətirməklə ətraf mühitin 
yaxşılaşdırılması, insanların sağlamlığı 
və təhlükəsizliyi üçün ciddi   təhdidlərin 
aradan qaldırılması istiqamətində 
qərarların qəbulunu şərtləndirəcək. 

Tərəflər Konfransının 29-cu sessiya-
sının Azərbaycanda keçirilməsi həm də 
ölkəmizin  qlobal iqtisadiyyata inteqrasiya 
siyasətini reallaşdırması, regional infrast-
rukturu yaratması və genişləndirməsi ilə 
bağlıdır. Bakı bu gün, eyni zamanda, iri 
neft-qaz layihələrində iştirak edir və bü-
tün regional enerMi təşəbbüslərində əsas 
oyunçu kimi diqqət çəkir. Respublikamı-
zın  iqtisadi potensialı, xammal və faydalı 
qazıntı ehtiyatları və əlverişli iqtisadi-coğ-
rafi mövqeyi də beynəlxalq aləmlə əmək-
daşlığın güclənməsinə şərait yaradır ki, 
bu da xarici iqtisadi əlaqələrdə struktur 
və keyfiyyət dəyişikliyindən xəbər verir.

Beynəlxalq münasibətlər üzrə profes-
sor, iqtisadçı, din üzrə ekspert  Cüzeppe 
Sakko   Azərbaycan mediasına müsa-
hibəsində bu barədə deyib: “Azərbay-
canın beynəlxalq rolu getdikcə güclənir,  
mövqeyi əhəmiyyətli şəkildə möhkəmlə-
nir.  Xarici iqtisadi əlaqələrinin əsas xüsu-
siyyəti isə onun beynəlxalq, regional və 
yerli xarakterli iqtisadi təşkilatlara daxil 
olması, habelə ölkənin ictimai həyatının 
bütün sahələrinin bu təşkilatlara inteqra-
siyasıdır. Buna, ilk növbədə, Azərbayca-
nın əlverişli coğrafi mövqeyi, böyük kar-
bohidrogen ehtiyatlarının olması, ölkənin 
enerMi, nəqliyyat və gələcəkdə telekom-
munikasiya dəhlizlərinin inkişafında fəal 
iştirakı kömək edir”.

C.Sakkonun sözlərinə görə, bu gün 
Azərbaycan Avropanın enerMi təchizatın-
da, o cümlədən Asiya ilə Avropa arasın-
da ticarətin genişləndirilməsi üçün Orta 
'əhliz layihəsinin inkişafında önəmli rol 
oynayır.  Orta 'əhliz layihəsi dini Avro-
pa ilə birləşdirməyə yönəlmiş böyük bir 
layihədir. Bu, din±Azərbaycan münasi-
bətlərinin iqtisadi və siyasi gələcəyinin 
müəyyən olunduğu “masadır”. 

İqtisadiyyatı sürətlə inkişaf  edən 
Azərbaycanın dinlə əməkdaşlığa böyük 
ehtiyacı var. Bu gün ölkə “Bir kəmər, bir 
yol” layihəsinin  Beynəlxalq Transxəzər 
Nəqliyyat Marşrutu ilə birləşdirilməsi 
istiqamətində ciddi iş aparır. Bu dövlət-
lər arasında  alternativ enerMi mənbələri 
sahəsində sıx əməkdaşlıq mövcuddur. 
Azərbaycanın dində 5 ticarət evi açma-
sı, 2023-cü ildə iki ölkə arasında ticarət 
dövriyyəsinin rekord həddə ± 3,1 milyard 

dollara çataraq 43 faiz artım əldə etməsi 
məhz bunun parlaq ifadəsidir.  

Azərbaycan hazırda karbohidrogen 
istehsalçısı kimi dünya iqtisadiyyatında   
mühüm yer tutur. Lakin buna baxmaya-
raq, bu ölkə postkarbon iqtisadiyyatı-
nın inkişafında dünyanın digər ölkələri, 
o cümlədən dinlə əməkdaşlığa xüsusi 
diqqət yetirir. din şirkətləri Azərbaycanda 
bərpaolunan enerMinin böyük potensialını 
reallaşdırmaq üçün irimiqyaslı layihələr-
də iştirak etməkdə maraqlıdırlar.

C.Sakko müsahibəsində COP29-un 
ev sahibi kimi Azərbaycanın strateMi plan-
ları və təşəbbüslərini də yüksək dəyər-
ləndirib. glkəmizin karbonsuzlaşma 
sahəsindəki fəaliyyətinin əsas istiqaməti 
olan enerMi keçidi sahəsindəki fəaliyyəti-
nin COP29 prezidentliyinin Azərbaycana 
keçməsindən xeyli əvvəl başladığını vur-
ğulanıb.

Beynəlxalq münasibətlər üzrə profes-
sor təmiz hidrogenin COP29 sədrliyinin 
təşəbbüslərindən biri olacağına, xüsusilə 
də beynəlxalq sertifikatlaşdırma sxemləri 
sahəsində atılacaq addımların bu sahə-
nin inkişafına təkan verəcəyinə əminli-
yini diqqətə çatdırıb. C.Sakko, həmçinin  
Azərbaycanda bu sahədə beynəlxalq 
tərəfdaşlarla görülən işlərdən bəhs edib 
və Xəzər±Avropa Yaşıl EnerMi 'əhlizi 
çərçivəsində sadəcə yaşıl elektronların 
deyil, həm də  yaşıl hidrogenin ixrac im-
kanlarının araşdırıldığını vurğulayıb.

Müsahibəsindən bəzi məqamları 
diqqətə çatdırdığımız xarici ekspertin 
sözlərindən aydın gürünür ki, Azərbay-
can COP29-a evsahibliyi missiyasını 
üzərinə götürməklə müsbət ekoloMi də-
yişikliklə bağlı beynəlxalq aləmə böyük  
töhfə verməyi, habelə bu istiqamətdə 
çıxış edən ölkələr üçün model nümunəsi 
göstərməyi qarşıya mühüm vəzifə kimi 
qoyub. Başqa sözlə, respublikamız artıq 
“yaşıl enerMi” iqtisadiyyatını əməli fəaliy-
yəti ilə yeni müstəvidə formalaşdırmaq 
qərarını qətiləşdirib. 

Bəşəriyyətin qlobal iqlim dəyişikiliyi 
ilə mübarizənin yeni mərhələsinə qə-
dəm qoyduğu indiki şəraitdə COP29-dan 
gözləntilər çoxdur. Belə ki, “yaşıl dünya” 
ilə bağlı bir sıra yeni prioritetlərin məhz 
Azərbaycan paytaxtında müəyyənləş-
diriləcəyi gözlənilir ki, bu da qlobal iqlim 
dəyişikliyinə əhəmiyyətli töhfə sayılacaq. 
Eyni zamanda, uzun illərdir ki, dünya 
ölkələri qlobal istiləşmənin, karbon emis-
siyalarının təsirlərinin azaldılması, uy-
ğunlaşma və iqlimin möhkəmləndirilməsi 
kimi müxtəlif sahələrin maliyyələşdirilmə-
si ilə bağlı yekdil rəyə gələ bilmirlər. Belə 
ki, inkişaf etmiş və inkişaf etməkdə olan 
ölkələr bu problemin həlli üçün 100 mil-
yard dollarlıq fond yaradacaqlarını bildir-
sələr də, məsələnin həlli düyünə düşüb. 
Ekspertlərin fikrincə, COP29 bu düyünün 
açılmasına, iştirakçı ölkələrin maliyyə 
məsələsində razılığa gələ biləcəyinə bö-
yük ümid bəsləyirlər.

Yeri gəlmişkən, dünya mediası da 
COP29 ərəfəsində Azərbaycanın bu mö-
təbər tədbirə ciddi hazırlaşdığını, eyni 
zamanda, ölkəmizin “yaşıl enerMi”dən 
uzunmüddətli faydalar əldə etməyə ça-
lışdığını bildirir. Bolqarıstanın “Standard” 
milli informasiya qəzetinin saytında yer 
alan məqalədə bununla bağlı deyilir: 
“gtən il BMT-nin İqlim 'əyişikliyi üzrə 
dərçivə Konvensiyasının (COP29) Tərəf-
lərin 29-cu Konfransına evsahibliyi etmək 
hüququ əldə edən Azərbaycan növbəti 
onillikdə “yaşıl enerMi”yə doğru irəliləməyi 
qarşısına məqsəd qoyub. Bu ölkə zəngin 
neft və qaz ehtiyatlarına malik olmasına 
baxmayaraq “yaşıl enerMi”dən də uzun-
müddətli faydalar əldə etməyə çalışır”.

Məqalədə, həmçinin vurğulanıb ki, 
Azərbaycan öz vətəndaşları üçün sağ-
lam həyat şəraitinin, eləcə də regionda 
və bütövlükdə, dünyada insanlar üçün 
təhlükəsiz yaşayış mühitinin yaradılma-
sına yardım etmək istiqamətində “yaşıl 
enerMi” siyasətini prioritetə çevirmək arzu-
sunu ifadə edib.

COP29-un media portalı
Media nümayəndələrinin COP29-a akkreditasiyası üçün BMT-nin 

İqlim Dəyişmələri üzrə Çərçivə Konvensiyasının (UNFCCC) akkreditasiya 
platformasının fəaliyyətinə start verilib.

2 iyul tarixindən etibarən portal va-
sitəsilə dünyanın hər yerindən media nü-
mayəndələri UNFCCC Katibliyinə akkre-
ditasiya üçün müraciət edə bilərlər.

COP29 konfransı media nümayən-
dələri üçün planetimizin gələcəyini for-
malaşdıracaq konstruktiv müzakirələr, 
əlamətdar qərarlar və dayanıqlı gələcək 
üçün atılan birgə addımları dünya ictima-
iyyətinə çatdırmağa unikal imkan yarada-
caq. Belə ki, COP29-a akkreditə olunmuş 
Murnalistlər konfrans çərçivəsində media 
üçün nəzərdə tutulmuş peşəkar məzmun 
və infrastruktura birbaşa çıxış əldə et-
məklə yüksək səviyyəli danışıqları əyani 
və ya onlayn şəkildə izləmək, konfransın 
rəsmi proqramına birbaşa çıxış əldə et-
mək, iqlim dəyişmələri sahəsində elmi 
və texnoloMi yeniliklərdən xəbərdar olmaq 
kimi bir sıra imkanlardan, eləcə də konf-
ransın rəqəmsal qlobal auditoriya platfor-
masından yararlana biləcəklər.

COP29-un Yaşıl və Mavi zonalarına 
giriş imkanı yaradan akkreditasiya ilə 
Murnalistlər həmçinin tədbir çərçivəsində 
təşkil ediləcək mətbuat konfransları, bri-
finqlər və digər media tədbirlərinə qatıla 
biləcək, eyni zamanda tədbir məkanında 
yerləşən mətbuat mərkəzlərinə və media 
zonalara giriş əldə edəcəklər.  Yaşıl Zo-
naya girişi təmin edən akkreditasiya növü 

üzrə isə qeydiyyat COP29 Azərbaycan 
Əməliyyat Şirkəti tərəfindən aparılacaq 
və yaxın zamanda elan ediləcək.

Bilavasitə UNFCCC tərəfindən müəy-
yən edilmiş tələb və prosedurlara əsasən 
təşkil olunan akkreditasiya prosesi Kon-
vensiyanın rəsmi saytında mövcud olan 
qeydiyyat portalı vasitəsilə aparılmaqda-
dır. Akkreditasiya çap və onlayn media 
orqanları, televiziya və radio təmsilçiləri, 
fotoMurnalistlər və digər media nümayən-
dələrinə təqdim olunacaq. Elektron plat-
formada qeydə alınan ərizələr UNFCCC 
tərəfindən qiymətləndiriləcək və akkre-
ditasiya məyarlarına cavab verən media 
nümayəndələri təsdiq bildirişini aldıqdan 
sonra asanlıqla qeydiyyatı tamamlaya 
biləcək.

Hər bir COP konfransında olduğu 
kimi, bu il keçiriləcək COP29-a da geniş 
miqyasda media nümayəndələrinin qa-
tılması gözlənilir. Bu səbəbdən, media 
iştirakçılığının səmərəli təşkilinin təmin 
edilməsi və bütün lazımi texniki hazırlıq-
ların icrası üçün müraciətlərin qısa müd-
dət ərzində təqdim edilməsi tövsiyə edilir.

Prosedurla bağlı daha ətraflı məlu-
mat əldə etmək üçün mediaaccreditati-
on#cop29.az elektron ünvanına müra-
ciət oluna bilər.

XQ

İtalyan şirkətləri ilə  
“hidrogen” əməkdaşlığı

İtaliyada səfərdə olan energetika naziri Pərviz Şahbazov dünən bu ölkənin 
“Baker Hughes” şirkətinin iqlim texnologiyaları həlləri üzrə baş vitse-prezidenti 
Alessandro Bresciani ilə görüşüb.

Görüşdə enerMi texnologiyası şirkə-
tinin “yaşıl” keçid platformasında işti-
rakını gücləndirən fəaliyyəti, ölkəmizlə 
yeni texnologiyaların tətbiqi ilə hasilatda 
məhsuldarlıq və səmərəliliyin artırılması 
üzrə əməkdaşlığı nəzərdən keçirilib, da-
yanıqlı enerMi həlləri və dekarbonizasiya 
istiqamətində əməkdaşlıq məsələlərinə 
toxunulub. Bununla yanaşı,  COP29 va-
sitəsilə enerMi keçidinin təşviqi və bu xü-
susda, “Baker Hughes” şirkəti ilə əmək-
daşlığa dair fikir mübadiləsi aparılıb.

Azərbaycanın energetika nazirinin 
“Zhero” şirkətinin həmtəsisçisi və “Zhero 
Europe” üzrə baş icraçı direktor Ales-
sandra Pasini ilə görüşündə isə “yaşıl 
hidrogen”dən əldə edilən elektrik təbii 
qazı (e-NG) üzrə əməkdaşlıq perspek-
tivləri müzakirə edilib. Aparıcı enerMi 
şirkətləri ilə tərəfdaşlıq əsasında həyata 
keçirilən və Avropanı Afrika ilə əlaqələn-
dirən genişmiqyaslı bərpaolunan enerMi 
layihələri, bu “yaşıl mollekul”ların xalis sı-
fıra nail olunmasında rolundan danışılıb. 
“Xəzər±4ara dəniz±Avropa” və “Mərkəzi 
Asiya±Azərbaycan±Avropa” yaşıl enerMi 
dəhlizləri layihələrinin həyata keçirilməsi 
və hidrogen istehsalı-ixracı planları kon-
tekstində şirkətin elektrik təbii qazı üzrə 
ölkəmizlə əməkdaşlığa marağı ifadə edi-
lib.

SəhiIəni hazırladılar�  
VaqiI BA<5AMOV,  

Mirba÷ır <AQ8B=A'θ  
XQ

Admin
Прямоугольник

Admin
Машинописный текст
Xalq qəzeti.- 2024.- 3 iyul, № 136.- S.12.

Admin
Машинописный текст




